
śrīḥ

śrīmatē rāmānujāya namaḥ

Á Á ahīśapurīśabhavastavaḥ Á Á
kavitājitakallōlikanyakākāntavakṣasē Á
karuṇādiguṇāḍhyāya kamalānidhayē namaḥ Á Á

kalē ! mama kalēvaraṃ kalaya tē na līlāpadaṃ
balēna mama lēkharāṭ mama manaḥ paraṃ gāhatē Á

bilēśayakulēśiturnagaramañjasā gamyatē
salēpakamalē ! tatō bhava palāyanaikaspṛhaḥ Á Á 1 Á Á

darvīkaraḥ praṇamatāmamṛtaṃ pradātuṃ
urvītalē vasati yatra patissurāṇām Á

darvīkarēndranagarīti tataḥ pṛthivyāṃ
gurvī prathā samajanīti vibhāti yuktam Á Á 2 Á Á

yasmādabhūvamamṛtāśananāyakasya
lāvaṇyavarṣaṇasudhāmbumucō lalāṭāt Á

tasyāyamēti samatāmiti śūlapāṇiḥ
ardhāmṛtāṃśumadhunā śirasā bibharti Á Á 3 Á Á

śrīmān vēdavataṃsadēśikamaṇiḥ
satyaṃ maṇīnāṃ maṇiḥ

yō’sau pārthivakanyakāśravaṇayōḥ
nēpathyamadyā’bhavat Á

kāmaṃ bhāti ca kuṇḍalīndranagarē
bhaktyā dhṛtiṃ tanvatāṃ

kāmaṃ kāmagaṇaṃ ca puṣyati tataḥ
kāmaṃ nigṛhṇāti ca Á Á 4 Á Á

taraṅgamukhanandinīkanakapadminīkāmukē
mudā garuḍavāhinītaṭavanāvanīvāsini Á

ratiṃ kalaya citta ! mē vibudhanāyakē sāmprataṃ
sanātanavacaśśirōgurugirāṃ parō yassakhā Á Á 5 Á Á

śrīmadvēdavataṃsadēśikamaṇiṃ
saundaryasaṃvarṣiṇaṃ

kāmaṃ mañjulavaṃśabhūṣitakaraṃ
kāntāgṛhāntassthitaḥ Á

dṛṣṭvā dēvapatirmanasyatitarā -
māsādya lajjāmasau

vastrēṇāvṛtavigrahō nijagṛhaṃ
yātīti manyāmahē Á Á 6 Á Á

vrīḍāmitthamavāpa pūrvadivasē
rātrau surāṇāṃ patiḥ

nārīrūpamathāsya sāmpratamasau
dṛṣṭvā suvarṇābjinī Á

itthaṃ tatra parasparaṃ prahasituṃ
jātāvaśaktāvimau

tulyaṃ rāgamavāpya dēśikamaṇau
līlāvaśāt krīḍataḥ Á Á 7 Á Á

līlāyaṣṭigataśśukō gurumaṇēḥ
hastasthitāṃ tāṃ śukīm

itthaṃ prāha kimarthamatra vasasi
tvaṃ cēti sā taṃ punaḥ Á

adhyētuṃ stavamacyutasya madhuraṃ
puṃsāṃ na śakyaṃ hi tat

tasmānnāvataraṃ tvayā nu kathitaṃ
śrōṣyāmi kāntē ! vada Á Á 8 Á Á

navanītakumbhaparirambhaśōbhanaḥ
nayanōtsavāya naravāhanō’bhavat Á

śukasaṃyutō hi caratīha dēśikaḥ
tadayaṃ hi ramyavasudēvanandanaḥ Á Á 9 Á Á

siṃhē snihyati kuñjarē’pi kutukī
tuṅgē turaṅgē tathā

prātarnityamavāpya kṛṣṇahariṇā -
lōkaṃ dayāvāridhiḥ Á

siṃhō’yaṃ kavivādināṃ vijayatē
brahmācalasyāntikē

tasmin vargacatuṣṭayaṃ ca sulabhaṃ
manyē samēṣāmapi Á Á 10 Á Á

saundaryaikanikētanēna nitarāṃ
dhāmnāṃ ca dhāmnāmunā

śrīmaddēśikavigrahēṇa bhagavān
śrīmānasāvacyutaḥ Á

dēvānāmapi nāyakō vijayatē
tasmādamuṃ vigrahaṃ

vidyāṃ puṣṭimathō dhanaṃ ca bhavukaṃ
prāptuṃ bhajāmō vayam Á Á 11 Á Á

Á Á iti ahīśapurīśabhavastavaḥ samāptaḥ Á Á

